
XORI] TADQIQOTLARIDA
ZAMONAVIY OILA
TRANSFORMATSIYASIDA
FARZANDLAR
TARAQQIYOTINING IJTIMOIY-
PSIXOLOGIK ASOSLARI

Bo‘riyeva Mahbuba Shavkatovna
0O‘zJOKU “ljtimoiy-gumanitar fanlar” kafedrasi o‘gituvchisi,
Psixologiya fanlari bo'yicha falsafa doktori

Annotatsiya: Mazkur maqgolada xorijiy ilmiy tadgigotlar asosida zamonaviy oilaning transformatsiyalashuvi sharoitida
farzandlar taraqqiyotining ijtimoiy-psixologik asoslari tahlil gilinadi. Globallashuyv, urbanizatsiya, axborot texnologiyalari-
ning rivojlanishi hamda oilaviy munosabatlarning o‘zgarishi natijasida farzandlar rivojlanishiga ta’sir etuvchi omillar yoritib
beriladi.

zamonaviy oila, oila transformatsiyasi, farzand taraqgiyoti, ijtimoiy-psixologik omillar, ota-onalik uslubi,
oilaviy munosabatlar, psixologik salomatlik, ijtimoiy moslashuv, shaxs rivojlanishi, xorijiy tadgiqotlar.

Abstract: This article analyzes the socio-psychological foundations of children’s development in the context of modern
family transformation based on foreign scientific research. It highlights the factors influencing children’s development as a
result of globalization, urbanization, the development of information technologies, and changes in family relations.

modern family, family transformation, child development, socio-psychological factors, parenting style, family
relations, psychological health, social adaptation, personal development, foreign research.
AHHOTaumsA: B gaHHON cTaTbe Ha OCHOBE 3apybeXHbIX HayYHbIX NCCEA0BaHUA aHaNM3NPYTCS COLManbHO-MCMXOMNOrn-
YecKue OCHOBbI Pa3BUTUSA AETEN B YCOBUSIX TpaHChopMaLummn coBpeMeHHon cembn. OcBellaroTcs hakTopbl, BISoLWmne

Ha pasBuUTUE AeTen B pesynbraTte rmobanusauny, ypbaHusaumm, passuTtns MHOOPMaLMOHHBLIX TEXHOIOMMIA Y U3MEHEHWS
CEeMENHbIX OTHOLUEHUN.

COBpPEMeHHas CeMbsi, TpaHcqopMaLusa cemMby, passutne pebeHka, coumanbHO-NCMXoNornyeckne
haKTopbl, CTUMb POAMTENbLCTBA, CeMelHble OTHOLLUEHUs!, NMCUXONOrMYeckoe 300poBbe, couumanbHas agantauus, pas-
BUTUE NINYHOCTU, 3apyBexHbIe NCCreaoBaHus.

Bugungi oilada yuzaga kelayotgan transformatsiya jarayonlari ota-onalarning rolida jiddiy o‘zgarishlarga
olib bormoqda, bu holat esa ularning ijtimoiy-psixologik xususiyatlarini kompleks tahlil gilishni tagozo etib
kelmoqgda. Bu borada olib borilayotgan tadqigotlar ota-onalarning shaxsi, gadriyatlari hamda xulg-atvor strate-
giyalarining asosiy jihatlarini aniglash imkonini bermoqda.

Hozirgi zamon ota-onalari axborot madaniyatiga egadir. Aksariyat ota-onalar oliy yoki o‘rta maxsus ma’lu-
motga ega bo'lib, bu ularning kasbiy hamda shaxsiy jihatdan yetukligidan dalolat beradi. Ular zamonaviy
axborot texnologiyalaridan faol foydalanadilar, bu esa ularga farzandlar tarbiyasi, ta’limi va salomatligiga oid
dolzarb masalalardan boxabar bo'lib turish imkonini beradi. Ota-onalar zamonaviy axborot texnologiyalaridan
faol foydalana olishi ularga farzandlar tarbiyasi, ta’limi va salomatligiga oid dolzarb masalalar borasida xabardor
bo‘lish imkoniyatini beradi.

Ota-onalar uchun farzandlari eng oliy gadriyatdir. Bu holat farzandlar uchun ham jismoniy, ham aqliy va
psixik rivojlanishlari uchun qulay sharoitlarni yaratib berishga intilishlarida namoyon bo‘ladi. Bolaning xavf-
sizligini, uning farovonligini ta’minlash ota-onalarning birinchi darajali mas’uliyati va vazifasidir.

Farzand dunyoga kelishida oilaviy tuzilmaning shakllanishida tanlov mavjud bo'lib, ushbu tanlovda ijti-
moiy-iqtisodiy ahvoli kam ta’minlangan yoki nikohsiz oilada farzand ko‘rish holatlari ko‘proq uchramoqda.
Nikohsiz farzandni dunyoga keltirish, ota-onaning keyinchalik birga yashash yoki yashamasligidan qat’i nazar,
oilaning keyingi beqarorligiga hamda bolalar rivojlanishidagi salbiy holatlarga sabab bo‘lishi mumkin.

Bundan tashqari, bolaning oilada boshdan kechirayotgan barcha holatlari oila tuzilmasidagi o‘zgarishlar
muhitiga qarab ma’lum darajada o‘zgarib boradi. Shu sababli, oilaviy turmush tajribasi va bola rivojlanishi o‘rta-
sidagi bog'liglikni baholashda oila tuzilmasidagi turli holatlar va o‘zgarishlarga olib keluvchi turfa yo'llarni to‘liq
hisobga olish ahamiyatga egadir. Oldingi tadgiqotlarda aksariyat ota-onalarning oilaviy ahvoli farzand tug‘ilgan
paytdagisi inobatga olingan bo‘lib, bola tug‘ilgandan keyingi oilaviy tuzilma bilan bolaning rivojlanishi o‘rtasidagi
bog‘liglikning salbiy yoki ijobiy omillari kam sonli tadgigotlardagina o‘rganilgan.

Sharon Bzostek va Lawrence Berger bolalar hayotining ilk to‘qqgiz yilida oila tarkibi o‘zgarishi natijasida
bolaning ijtimoiy-emotsional rivojlanishida kelib chiquvchi farglarni o‘rganishgan. O‘tkazilgan tadgiqot davomida
nikohda va nikohda bo‘lmagan er-xotinlar oilasida tug‘ilgan bolalarning ijtimoiy-hissiy rivojlanishi bilan bog'liq
natijalar taqdim etildi.

Birinchidan, shahar sharoitida yashaydigan nikohsiz ota-onalarning farzandlari aksariyat hollarda 9 yoshga
to‘lgunga qadar oila tarkibida o‘zgarishlarni boshdan kechirishadi, bolalarning taxminan uchdan ikki gismi
shunday o‘zgarishga duch kelishadi. Bundan tashqari, ota-onasi bilan birga yashaydigan oilalarda tug‘ilgan
bolalar va ota-onasi bilan birga yashamaydigan oilalarda tug‘ilgan bolalar boshdan kechiradigan o‘zgarishlar
o‘rtasida katta farg kuzatilgan.

Ikkinchidan, 3 yoshgacha oilaviy tuzilishdagi erta o‘’zgarishlarni boshdan kechirgan bolalarning hayotining
keyingi bosqgichlarida ham shunga o‘xshash o‘zgarishlarni boshdan kechirish ehtimoli yuqori bo‘ladi. Chunki
oilada yuzaga kelgan erta oilaviy beqarorlik keyingi oilaviy beqarorlikni keltirib chigarishi mumkin.

Uchinchidan, bolaning rivojlanishining dastlabki 3 yoshida hamda keyingi 9 yoshida xulg-atvor muammo-
laridagi farglar bolaning dunyoga kelishi paytidagi oilaviy tuzilishga bog'liq ekanligi aniglangan. Ya’ni bolaning
to‘qqiz yoshdan keyin oila strukturasining o‘zgarishidagi ta’sirlari unchalik katta bo‘lImaydi. Boshqacha qilib
aytganda, bolaning ijtimoiy-emotsional rivojlanishi bola tug‘ilishidagi oilaviy tuzilma hamda barqarorligi o‘rtasi-
dagi kuzatiladigan bog'ligliklarni belgilovchi muhim omil hisoblanadi.

To'rtinchidan, ota-onasi birga yashab, so‘ng ajrashib, yana yarashib olgan oilalarda tug‘ilgan bolalarning
xulg-atvorida ota-onasi doimiy birga yashagan bolalarga nisbatan birmuncha ko‘proq muammolar kuzatilishi
aniglangan.

Bundan tashqari, oila tuzilmasidagi o‘zgarishlar, oila turidan gat'i nazar, oilaviy rollar, kundalik turmush
tartibining buzilishi, shuningdek, oilaning yashash joyi, ota-onalarning mehnat faoliyati hamda ijtimoiy qo‘llab-
quvvatlashidagi o‘zgarishlarga olib borishi mumkin. Bu esa o'z navbatida ham ota-onada, ham bolada stress
hamda ziddiyatlarning kelib chigishiga sabab bo‘ladi.

Hatto eng qulay sharoitlarda ham oila tarkibidagi o'zgarishlar bolalar va kattalar uchun ma’lum darajada
stress keltirib chigarishi mumkin. Bundan tashqari, takroriy o‘zgarishlar tufayli to‘planib qolgan stress hamda
oila beqarorligi bolalar uchun aynigsa zararli bo‘ladi.

Ohirgi yillar davomida olib borilgan tadgiqotlar oilaviy bargarorlik bola rivojlanishida muhim ekanligini
tasdiglab, bola boshdan kechirgan o'tish davrlarining mavjudligi yoki soni hamda uning kognitiv, aynigsa, ijti-
moiy-hissiy farovonligi o‘rtasida teskari bog'liglik mavjudligini ko‘rsatmoqda.

Faoliyatning madaniy-tarixiy nazariyasi asoschilari shuni ta’kidlaydiki, bolaning rivojlanishi uchun uni o‘rab
turgan atrof-muhit nihoyatda muhim ahamiyatga ega. ljtimoiy muhitdagi turli omillar bolaning intellektual rivojla-
nishini rag‘batlantirishi yoki, aksincha, unga to‘sqinlik gilishi mumkin. 1950-1970-yillarda tadgigotchilar asosan
bolaning psixik funksiyalarining shakllanishidagi umumiy tendensiyalar va davrlashtirishga e’tibor qaratgan
bo‘lsalar, bugungi kunda esa e’tibor asosan ma’lum bir yoshda psixologik funksiyalarning o‘ziga xos rivojla-
nishiga qaratiimoqda.

Maktabgacha yoshda bola jadal rivojlanadi. Hayotning bu bosgichida psixik jarayonlar bevositadan bilvo-
sitaga hamda o'z-0'zini boshqgaradigan shaklga o‘tadi, bolaning tafakkuri esa markazsizlasha boshlaydi.
L.S. Vigotskiyning fikricha, kattalar bolaning dunyogarashi shakllanishi va rivojlanish zonasini belgilab beruvchi
vositachi sifatida muhim rol o‘ynaydi.

Shunday qilib, bolalarning individual psixologik xususiyatlarini o‘rganish, ijtimoiy rivojlanish muhitining
turli omillari (ijtimoiy-demografik, ota-ona va bola munosabatlari) tavsifi bilan to‘ldiruvchi tadgiqotlar nazariy
va amaliy psixologiya uchun katta ahamiyat kasb etdi. Bunday tadgiqotlar xorijda dunyo bo‘ylab faol olib boril-
mogqda. Tadgiqotchilar rivojlanish jarayoni bilan ota-onalarning ma’lumot darajasi, oila tarkibi, ijtimoiy-igtisodiy
mavqge kabi demografik omillar ortasidagi bog'liglikni tahlil gilishmoqda. Aksariyat tadgiqotlar bolalarda vazi-

falarni bajaruvchi funksiyalarining rivojlanishi bilan ota-onalarning ma’lumot darajasi, yashash sharoitlari va
oilada ota-onaning ikkalasi ham borligi o‘rtasida sezilarli bog'liglik mavjudligini izohlab berdi.

Bundan tashqari, bolalar tarbiyasi hamda uning maktabgacha yoshdagi bolalarda vazifalarni bajarish
funksiyalarining rivojlanishi bilan bog‘liq ko‘plab tadgiqotlar olib borilgan. Tadgigotlarning aksariyatida onaning
tarbiya uslubi va go‘llab-quvvatlovchi xatti-harakatlarining maktabgacha yoshdagi bolalarda vazifani bajarish
funksiyalari hamda muammolarni hal gilish ko‘nikmalarining shakllanishiga ta’siri o‘rganilgan. Buni ota-ona-
larning farzandlari bilan o‘tkazadigan vaqti bilan ham izohlash mumkin, chunki aksariyat oilalarda onalar bolalar
parvarishiga otalarga garaganda har doim ko‘proq vaqt sarflashadi.

Roskam, Stivenart, Menye va Noel bolalarda tormozlanishning rivojlanishida oilaviy muhitdagi tarbiya
jarayonlarining o‘rnini o‘rganish magsadida tadqgiqot olib borishgan. Tadgiqot natijalari asosida onalar ham,
otalar ham o‘zlarining tarbiyaviy xatti-harakatlari orqgali bolalarda ijro etuvchi funksiyalarning rivojlanishiga o'z
hissalarini qo‘shishi, ammo bolalarda tormozlanishning rivojlanishiga onalarning ta’siri otalarning ta’siriga qara-
ganda kuchlirog ekanligi ko‘rsatib berilgan.

Rossiya Ta'lim akademiyasining Ta'lim sotsiologiyasi markazi hamda M.V. Lomonosov nomidagi Moskva
davlat universiteti psixologiya fakultetining bir guruh tadqgiqotchilari tomonidan zamonaviy oila transformatsiyasi
natijasida ota-ona va bolalar o‘rtasidagi munosabatlarning ijtimoiy-demografik omillari hamda psixologik jihat-
larining bolalarning psixik rivojlanish xususiyatlariga ta’siri o‘rganilgan. Tadgiqot magsadi sifatida maktabgacha
yoshdagi bolalarning psixik rivojlanishining turli jihatlarini aniglash belgilangan edi.

Tadqiqot ikki bosqgichda olib borilgan. Birinchi bosgichda bolalar rivojlanish darajasining jins, oila tarkibi
va onalarning ma’lumoti darajasi kabi ijtimoiy hamda demografik omillar bilan bog'ligligi tahlil gilingan bo‘lsa,
ikkinchi bosgichda esa bolalar rivojlanishining tarbiya strategiyasi xususiyatlari, ya'ni tarbiya uslubi (avtoritar/
demokratik), kelajakka garashi (optimistik/shubhali) hamda bola bilan muloqgot chog‘idagi emotsional holati
(ijobiy/salbiy) bilan alogasi ko‘rib chigilgan.

Tadqiqgotchilar maktabgacha yoshdagi bolalarning intellektual va emotsional sohalari rivojlanishi o‘rtasida
bog‘liglik borligini aniglashgan bo‘lib, onaning ma’lumoti darajasi bilan boladagi qo‘rquvlarning soni va kechish
shiddati o‘rtasidagi bog'liglik ham aniglangan. Bundan tashgari, ona va bola munosabatlarida onaning hayotga
munosabati, uning hissiy holati va tarbiyalash usuli maktabgacha yoshdagi bolalarning rivojlanishiga ta’sir
ko‘rsatishi natijalar asosida ma’lum bo‘lgan. Bu ona va bola o‘rtasidagi ijobiy munosabatlarning o‘ziga xos jihat-
lari bolaning o‘zini 0‘zi nazorat qilish, xulg-atvori va kognitiv qobiliyatlarini namoyon etish bo‘yicha topshiriglarni
bajarishda o‘ziga xos strategiyalarni qo‘llashiga ta’sir ko‘rsatadi. Ushbu natijalarning katta ahamiyati shundaki,
bolaning rivojlanishiga ham jismoniy, ham psixologik ta’sir ko‘rsatuvchi omillar uning maktabga tayyorgarligi
hamda kelajakdagi akademik muvaffaqgiyatlari uchun muhim shart-sharoit sifatida ko'rib chigilgan.

Xorijiy tadgigotlar natijalariga ko‘ra, zamonaviy oilaning transformatsiyalashuvi farzandlar taraqgiyotiga
bevosita ta’sir ko‘rsatib, ularning ijtimoiylashuvi, emotsional barqarorligi va shaxs sifatida shakllanish jarayonla-
rini yangi mazmun bilan boyitmoqda. Farzandlarning sog‘lom psixologik rivojlanishida oiladagi ijobiy emotsional
mubhit, ota-onalar o‘rtasidagi o‘zaro hurmat va samarali kommunikatsiya muhim omillar hisoblanadi. Oilaviy
munosabatlarning sifat darajasi bolaning o‘ziga bo‘lgan ishonchi va ijtimoiy moslashuviga sezilarli ta’sir ko‘rsa-
tadi. Axborot-kommunikatsiya texnologiyalarining keng tarqalishi farzandlar rivojlanishi uchun yangi imkoni-
yatlarni yaratish bilan birga, nazoratsiz foydalanish holatlarida psixologik va ijtimoiy muammolarni keltirib chiqa-
rishi mumkinligi aniglangan. Zamonaviy oila sharoitida farzandlarning barkamol rivojlanishini ta’minlash uchun
oila, ta’lim muassasalari va jamiyat institutlari o‘rtasidagi hamkorlikni kuchaytirish muhim ahamiyat kasb etadi.

1. Ota-onalarning pedagogik va psixologik bilimlarini oshirish magsadida muntazam seminar-treninglar
hamda maslahat xizmatlarini tashkil etish lozim.

2. Oilalarda soglom psixologik muhitni shakllantirishga qaratilgan psixoprofilaktik va psixokorreksion
dasturlarni ishlab chigish hamda amaliyotga joriy etish tavsiya etiladi.

3. Farzandlarning ragamli madaniyatini rivojlantirish, internet va ijtimoiy tarmoglardan xavfsiz foydalanish
ko‘nikmalarini shakllantirish bo‘yicha maxsus ta’lim dasturlarini kengaytirish zarur.

4. Ta’'lim muassasalari va oilalar o‘rtasidagi hamkorlikni mustahkamlash, ota-onalarning farzandlar ta’lim-tar-
biyasi jarayonidagi ishtirokini faollashtirish magsadga muvofiqdir.

Foydalanilgan adabiyotlar ro‘yxati:

1.

2.

